
Jeremy Miles AS/MS 
Gweinidog y Gymraeg ac Addysg  

Minister for Education and Welsh Language  

 

 

Bae Caerdydd • Cardiff Bay 
Caerdydd • Cardiff 

CF99 1SN 

Canolfan Cyswllt Cyntaf / First Point of Contact Centre:  
0300 0604400 

Gohebiaeth.Jeremy.Miles@llyw.cymru 
Correspondence.Jeremy.Miles@gov.wales 

Rydym yn croesawu derbyn gohebiaeth yn Gymraeg.  Byddwn yn ateb gohebiaeth a dderbynnir yn Gymraeg yn Gymraeg ac ni fydd 
gohebu yn Gymraeg yn arwain at oedi.  
 
We welcome receiving correspondence in Welsh.  Any correspondence received in Welsh will be answered in Welsh and corresponding 
in Welsh will not lead to a delay in responding.   

Eich cyf/Your ref P-06-1163 
Ein cyf/Our ref JMEWL/10848/21 
 
Jack Sargeant AS 
Cadeirydd – y Pwyllgor Deisebau 
Senedd Cymru 
Bae Caerdydd 
Caerdydd 
CF99 1SN 
Government.Committee.Business@llyw.cymru 
 

20 Awst 2021 
 
Annwyl Jack, 
 
Diolch am eich llythyr dyddiedig 3 Awst ynghylch y ddeiseb i ymestyn Bwrsariaeth ôl-
raddedig STEMM i bob myfyriwr sy'n astudio cwrs MSc yng Nghymru. Mae CCAUC wedi 
gweithio gyda'n prifysgolion i weithredu cynllun bwrsariaeth cymhelliant ar gyfer graddau 
meistr mewn pynciau STEMM i gefnogi cynifer o fyfyrwyr â phosibl. Mae cylchlythyr canllaw 
CCAUC yn esbonio y dylai’r bwrsariaethau gael eu dyrannu i fyfyrwyr Graddau Meistr sy'n 
cyd-fynd â'r meini prawf cymhwystra ar gyfer cyllid myfyrwyr ôl-raddedig ac sydd wedi 
cofrestru ar raglenni Graddau Meistr cymwys fel y'u diffinnir yn Rheoliadau Addysg 
(Cymorth i Fyfyrwyr) (Graddau Meistr Ôl-raddedig) (Cymru) 2019, (“y Rheoliadau Graddau 
Meistr 2019”), fel y'u diwygiwyd. Yn anffodus, nid yw'r ddeddfwriaeth bresennol yn caniatáu 
i CCAUC ymestyn y cynllun i ddarparwyr amgen. 
 
Er nad yw'r fwrsariaeth ar gael i fyfyrwyr sy'n astudio yng Nghanolfan y Dechnoleg Amgen 
(CAT), gall darparwyr amgen, fel CAT, wneud cais drwy CCAUC i gael eu cyrsiau wedi'u 
dynodi'n benodol i alluogi myfyrwyr cymwys sy'n byw yng Nghymru i wneud cais am ein 
pecyn cymorth ôl-raddedig hael gan Gyllid Myfyrwyr Cymru. Gall myfyrwyr cymwys sy'n 
dechrau ar gwrs yn 2021/22 wneud cais am gyllid meistr hyd at £18,025. Darperir 
cymysgedd o grant a benthyciad i fyfyrwyr fel cyfraniad tuag at gostau drwy gydol eu cwrs. 
 
Rwy'n sylweddoli efallai nad dyma'r ymateb yr oedd y pwyllgor deisebau yn gobeithio 
amdano, ond gobeithiaf ei fod yn rhoi rhywfaint o eglurder ar y cyllid i fyfyrwyr sydd ar gael i 
fyfyrwyr o Gymru.  
 
Yn gywir, 

